Cerdd ar ddull ymddiddan rhwng Cenfigen a Chariad Perffaith ar Amorillis.

1.
Cenfigen
Dydd da i’r trafaeliwr llwyd ei wedd

Mewn dyddie blin sy ar fin ei fedd,

Un anghyfaddas iawn mewn gwledd

Lle byddo bonedd benna’;

Ple buost ti yn rhodio cyd

O ddechre’r byd hyd yma?

Beth yw dy henw, ddyn di-ddawn?

Un gwaeledd iawn y gwela’.

2.
Cariad Perffaith

O! Cenfigen ddrwg ei bri

Sy’n lladd o’i deilied fwy na rhi’,

Cariad Perffaith ydwyf fi,

Nid elli di mo’m rhwystro;

Bûm yn y nefoedd glaear glyd

Cyn gwneud y byd ac sy ynddo,

Pan syrthiest di ar dy gefn i lawr

I’r eigion mawr oer ogo’.


3.
Cenfigen
Er imi syrthio o’r nef i lawr

Mae gen-i heb feth lywodreth fawr;

Mi ddois i’r ardd cyn torri’r wawr

I wneuthur dirfawr derfysg;

Mi dwylles Adda ac Efa o’u nyth

I feddwl fyth am f’addysg

Trwy fwyta pren gwybodeth pur

Neu ymrwyfo’n bur amryfysg.

4.
Cariad Perffaith
Er maint dy dwyll yn hudo’r wraig,

Ymddangos iddi megis draig,

Rhag moddion trist d(i Grist yn graig,

Bu hwn yn saig wresogedd;

Er tynnu Adda ac Efa a’u plant

O’th feddiant, gwaith ufuddedd,

Hwnnw achubodd lawer rhai

Drwy ei gariad a’i drugaredd.

5.
Cenfigen
Myfi ddyfeisiodd yn fy mryd
Dwyllo Cain a’i blant i gyd;

Bu ddilyw aneiri’ yn boddi’r byd

Am wneud yn ddrud ddireidi;

Myfi a Godineb wrth fy chwant

Fu’n cyrraedd plant y cewri;

Ple buost ti yn gwneud dy le

Mewn rhinwedd ddyddie y rheini?

6.
Cariad Perffaith
Mae’n fawr dy ddichell di bob oed

Lle caffoch unwaith roi dy droed;

Fe’m cadwed-i mewn arch o goed,
A’r dilyw a roed er dialedd

Lle cafodd pawb mewn tre’ a llan

Eu boddi’n anufuddedd;

Ple’r oeddet ti a chyda phwy

Yn aros drwy anwiredd?

7.
Cenfigen
Pan oeddet gynt uwchben y lli’,
A Noa a’i feibion gyda thi,

Yng ngwaelod calon un o’r tri

Y cadwed fi’r pryd hynny;

A hwn a’i hepil mewn modd ffraeth

Drwy ludded aeth yn loywddu

A m’fi yn eu plith bob nos a dydd,

Modd tyner, sydd yn tannu.

8.
Cariad Perffaith
Gwae’r lle gosodi di dy rwyd;

Un dyn ohoni byth ni chwyd;

Troist Sodom fawr yn grochlyn llwyd

Lle anafwyd llu anufudd;

Troist blant Abiram o’u ffordd dda

I syrthio yn drymgla’ i dramglwydd;

Ti dynnest Jesebel ddi-glod

Oedd hynod i ddihenydd.

9.
Cenfigen
Fy llywodreth i sydd fawr

Er pan gwympie Adda i lawr;

Mi dynna’ ’y neilied dana’ yn awr,

Cadd Samson Gawr ei guro;

Myfi sy’n mynd i Ffrainc a Sbaen

Heb neb o’m blaen i’m blino;

Ni wiw i ti a’th wyneb llwyd

Lle bo fy rhwyd mo’m rhodio.

10.
Cariad Perffaith
Myfi drafaelia’ yn ddigon ffri

A’m holl gymdeithion union i;

Mewn unrhyw fan nid ofna’ di,

Gwae sy’n d’addoli’n ddilys;

Pan syrthio’r rhain i dân a mwg

Deallan’ drwg yw d’ewyllys

I’w gwallio i rwyd, ac felly yr ân’

O’r nefoedd lân haelionus.

11.
Cenfigen
Myfi sy’n gwadd pob gradd o’i grud

I rodio’m llwybyr i bob pryd;

Yr ydw-i ’n cael fy newis fyd

A’m pleser hyd y plase;

Fy mhlant adwaenir yn ddi-feth,

Mae gweinieth yn eu gene,

Ymroddiad medrus, drefnus dro,

A gelynieth o galonne.

12.
Cariad Perffaith
Danfonir dy ddilynwyr di

I fynwes Deifas fras ei fri;

Yr Arglwydd a’n gwaredo ni

I addoli’r hyn a ddylen;

Mae gan Genfigen yn parhau

I’w ddeilied ddau dudalen;

Ni rydd Cenfigen hyd ei harch

Na chlod na pharch i’w pherchen.

Cerdd ar ddull ymddiddan rhwng Cenfigen a Chariad perffaith, ar Amor Ilis, &c.

1.
Cenfigen

Dydd dâ i’r trafaeliwr llwyd ei wedd,

Mewn dyddie blîn sy’ ar fin ei fedd,

Un anghyfaddas iawn mewn gwlêdd,

Lle bytho bonedd benna.

P’le buest di yn rhodio cŷd,

O ddechre’r bŷd hyd ymma?

Beth yw dy henw ddŷn di ddawn,

Un gwaeledd iawn y gwela?

2.
Cariad perffaith

Oh! Cefigen ddrwg ei brî,

Sy’n lladd o’i ddeilied fwy na rhî’

Cariad perffaith ydwyf î,

Nid alli dî mo’m rhwystro:

Bum yn y Nefoedd glaear glŷd,

Cyn gwneud y bŷd ac sy’ynddo;

Pan syrthiest di ar dy gefn i lawr,

I’r eigion mawr oer ogo’,


3.
Cenfigen

Er imi syrthio o’r Nêf i lawr,

Mae genni heb feth lywodraeth fawr,

Mi ddoes i’r ardd cyn torri’r wawr,

I wneuthur dirfawr derfysg:

Mi dwylles Adda ac Efa o’u nŷth.

I feddwl fyth am f’addysg;

Trwy fwytta pren gwybodaeth pûr

Neu ymrwyfo’n bur ymryfysg.

4.
Cariad

Er maint dy dwyll yn hudo’r wraig,

Ymddangos iddi megis draig,

Rhag moddion trist, doe Crist yn graig,

Bu hwn yn saig ŵresogedd:

Er tynny Adda ac Efa a’u plant,

O’th feddiant gwaith ufuddedd;

Hwnnw achubodd lawer rhai,

Drwy ei gariad a’i drugaredd.

5.
Cenfigen

Myfi ddyfaisiodd yn fy mrŷd,
Dwyllo Cain a’i blant eu gŷd,

Bu Ddiluw aneiri yn boddi’r bŷd,

Am wneud yn ddrŷd ddyreidi:

Myfi a godineb wrth fy chwant,

Fu’n cyrredd plant y cowri;

P’le buest di yn gwneud dy lê,

Mewn rhinwedd ddyddie y rheini?

6.
Cariad

Mae’n fawr dy ddichell di bob oed,

Lle caffoch unwaith roi dy droed,

Fe a’m cadwed i mewn Arch o goed,

A’r dilyw a roed er dialedd:

Lle cafodd pawb mewn tre a llan,

Eu boddi yn anufuddedd:

P’le r oeddit di, a chyd â phwy,

Yn aros drwy anwiredd?

7.
Cenfigen

Pan oeddit gynt uwch ben y llî,

A Noah a’i feibion gyd â thi,

Yng gwaeled calon un o’r tri,

Y cadwed fi’r prŷd hynny;

A hwn a’i heppil mewn modd ffraeth,

Drwy luddedd aeth yn lowddu,

Am fi yn eu plith bob nos a dydd,

Modd tyner sydd yn tanu.

8.
Cariad

Gwae’r lle gosodi di dy rwyd,

Un Dyn o honi bŷth ni chwyd,

Troist Sodom fawr yn grochlyn llwyd,

Lle anafwyd llû anufudd;

Troist blant Abiram o’u ffordd ddâ,

I syrthio yn drymgla i dramglwydd.

Ti dynnaist Jezabel ddi-glod,

Oedd hynod i ddihenydd.

9.
Cenfigen

Fy llywodraeth i sydd fawr,

Er pan gwympais Adda i lawr,

Mi dynna y neilied dana yn awr,

Cadd Sampson gawr ei guro,

Myfi sy’n mynd i Ffrainc a Spain,

Heb neb o’m blaen i’m blino,

Ni wiw i ti a’th wyneb llwyd,

Lle bo fy rhwyd mo rhodio,

10.
Cariad

Myfi drafaelia yn ddigon ffri,

A’m holl gymdeithion union i,

Mewn unrhyw fan nid ofna dî,

Gwae sy’n addoli yn ddilys:

Pan syrthio y rhain i dân a mwg,

Deallan drwg yw d’wllys;

I’w gwallio i rwyd ac felly yr ân,

O’r nefoedd lân haelionus.

11.
Cenfigen

Myfi sy’n gwadd pob gradd o’i grŷd,

I rodio’m llwybr î bob prŷd,

Yr ydwy’n cael fy newis fŷd,

A’m plesser hŷd y plasse.

Fy mhlant adwaenir yn ddi feth,

Mae gwenieth yn eu genau;

Ymroddiad medrus, drefus drô,

A gelynieth ô galonnau.

12.
Cariad

Danfonir dy ddilynwyr di,

I fynwes Difas fras ei frî,

Yr Arglwydd a’n gwaredo ni,

I addoli’r hyn hyn a ddylem.

Mae gan genfigen yn parhau,

Yw ddeulied ddau du dalen;

Ni rydd cenfigen hyd ei harch,

Na chlôd na pharch yw pherchen.

Hugh Jones

Y testun

Argraffwyd yn yr Amwythig gan William Williams (fl. 1765–8) tros Evan Ellis. Gwelir y dyddiad 1765 mewn print ar yr wynebddalen.

